




          Əр халықтың тарихында ерекше 
қадірлі жерлер бар. Қазақтар үшін сондай 
қасиетті мекені – Шыңғыстау. Бұл жерде 
халқымыздың үш кемеңгері ақын-жазушысы 
өмірге келген. Олар: Абай, Шəкəрім, Мұхтар. 
Мұндай үш алыптың бір жерде дүниеге келуі 
сирек кездесетін құбылыс. Рас, бұл өңірде 
олардан бұрын да атақты адамдар өмір 
сүрген. Өскенбай, Құнанбай сияқты данқты 
билер болған. Мамай тоқтамыс сияқты 
батырлар өткен. Ертіс суы мен Шыңғыс 
топырағы олардың бойына даналық берген. 
Бұл мекенді халық ұлылар мекені дейді.

        






























